
Padze 1 

LA CONTA DOU RAT 
CHÂTILLON (EDDA CARLON)  

Padze 1 

Éin passèn dézò eunna QUIENDA, éin RAT i ch’é écortsó la PÉ. 

 

Padze 2 

Lo rat i va avoué lo TCHAVATTÉIN é ie di :  

« Tchavattéin, pé piézì, cou-mè la pé qué mé sèi écortsó éin passèn dézò la quienda ! ». 

« Bén cheur ! » ie répón lo tchavattéin « Ma pé sen i mé fo dé PÈI DOU GADÉIN ! ». 

 

Padze 3 

Lo rat i va tsertsé lo GADÉIN é ie di :  

« Gadéin, pé piézì, baya-mé dé pèi pé lo tchavattéin ! ». 

« Bén cheur ! » ie répón lo gadéin « Ma pé sen i mé fo dé FAREUNNA ! ». 

 

Padze 4 

Lo rat i va tsertsé lo MOLÉN é ie di : 

« Molén, pé piézì, baya-mé dé fareunna pé lo gadéin ! ». 

« Bén cheur ! » ie répón lo molén « Ma pé sen i mé fo dé dé FROMÈN !». 

 

Padze 5 

Lo rat i va ou TSAN dou fromèn é ie di : 

« Tsan dé fromèn, pé piézì, baya-mé dé fromèn pé lo molén ! ». 

« Bén cheur ! » ie répón lo tsan « Ma pé sen i mé fo dé FÈMÉ, pé fare crétre lo fromèn ! ». 

 

Padze 6 

Adón lo rat i va tsertsé la VATSE é ie di : 

« Vatse, pé piézì, baya-mé dé fèmé pé lo tsan dou fromèn ! ». 

« Bén cheur ! » ie répón la vatse « Ma pé sen , i mé fo dé FEN ! ». 

 

Padze 7 

Adón lo rat i va avoué lo PRO é ie di : 

« Pro, pé piézì, baya-mé dé fen pé la vatse ! ». 

« Bén cheur ! » ie répón lo pro « Ma pé sen, i mé fo d’ÉVE, pé fare crétre l’erba ! ». 

 

Padze 8 

É lo rat i va tsertsé lo RI é ie di : 

« Ri, pé piézì, baya-mé d’éve pé lo pro ! ». 



 

Padze 2 

 

Padze 9 

Adón lo RI i baye d’ÉVE ou RAT qu’i la porte ou PRO ; 

é lo PRO ie baye dé FEN qué iù i porte a la VATSE ; 

é la VATSE ie baye dé FÈMÉ qué iù i porte ou TSAN dé fromèn ; 

é lo TSAN ie baye dé FROMÈN qué iù i porte ou MOLÉN ; 

é lo MOLÉN ie baye dé FAREUNNA qué iù i porte ou GADÉIN ; 

é lo GADÉIN ie baye dé PÈI qué iù i porte ou TCHAVATTÉIN ; 

é lo TCHAVATTÉIN ie cou la PÉ qu’i ch’éve écortsó éin passèn dézò la QUIENDA ! 


